
Ed. 224. Frumvarp
til laga um heimild fyrir sýslu- og bæjarfélög til að starfrækja lýðskóla með 
skylduvinnu nemenda gegn skólaréttindum.

Flutningsm.: Guðrún Lárusdóttir, Halldór Steinsson.

1. gr.
Heimilt skal sýslunefndum og bæjarstjórnum að ákveða það lýðskólafyrir- 

komulag innan sýslu- eða bæjarfélagsins, að allir ungir menn verkfærir á aldr- 
inum 18 ára vinni kauplaust bkamleg störf í þarfir sins sýslu- eða bæjarfélags, 
þar sem þeir eiga heimih, 7 vikur að vorlagi, gegn ókeypis húsavist og kennslu 
við verklegt og bóklegt nám í skóla í 6 mánaða tíina næsta vetur eftir að vinnan 
hefir farið fram.

Þó skulu undanþegnir skylduvinnu allir þeir, er innan 18 ára aldurs hafa 
tekið próf i héraðsskóla í annari sýslu. Sömuleiðis allir þeir, er stundað hafa 
nám innan 18 ára í gagnfræðaskólum eða menntaskólum.

2. gr.
Nú hzt meiri hluta sýslunefndar eða bæjarstjórnar að starfrækja lýðskóla 

með sliku fyrirkomulagi fyrir karlmenn, og skal það þá með leynilegri atkvæða- 
greiðslu borið undir alla kjósendur til sýslunefndar eða hæjarstjórnar, og skal 
um atkvæðagreiðsluna fara á sama liátt og segir í lögum um kosningar til Al- 
þingis.

3. gr. '
E f %  hlutar ahra kosningarbærra manna i sýslunni eða bænum samþykkja 

starfrækslu lýðskóla með slíku fyrirkomulagi, þá skal fullkomið skólahús, þegar



fé er veitt til þess í fjárlögum, af þeirri stærð, er áætlað nemendatal i sýslunni 
eða bæjarfélaginu útheimtir, byggt á kostnað ríkissjóðs. á þeim stað, er við- 
komandi sýslunefnd eða bæjarstjórn ákveður og yfirstjórn fræðslumíla getur 
fallizt á.

4. gr.
Hætti sýslu- eða bæjarfélag að starfrækja skóla með þessu fyrirkomulagi 

áður en 40 ár eru liðin frá þeim tíma, að skólahúsið var fullgert, skal sýslu- 
eða bæjarfélag endurgreiða til ríkissjóðs byggingarkostnaðinn á 40 árum. Þó 
skal dragast frá % 0 hluti þess fjár fyrir hvert ár, sem skólinn hefir verið starf- 
ræktur samkvæmt lögum þessum.

5. gr.
Með reglugerð, er viðkomandi sýslunefnd eða bæjarstjórn semur og sam- 

þykkir og yfirstjórn fræðslumála staðfestir, skal ákveða stjórn, tilhögun vinn- 
unnar og skólans.

Þar má setja ákvæði um undanþágu að því er aldurstakmark nemenda 
snertir, svo og sektarákvæði gagnvart þeim, sem eru þess valdandi, að nemandi 
kemur eigi til skólavinnunnar, þegar hann er kallaður. Skulu sektirnar renna i 
sýslu- eða bæjarsjóð.

Loks má í reglugerð setja ákvæði um það, að þahn tíma skólaársins, er 
vinnan og skólinn stendur eigi yfir, sé hverjum nemanda heimilt að leita sér 
atvinnu þar, sem hann vill, án þess að leysa lausamennskulej’fi, og sömuleiðis 
ákvæði um það, að ef einhver nemandi vill eigi nota rétt sinn til skólans, þá 
standi plássið hverjum þeim opið, er stunda vill nám í skólanum lengur en 
einn vetur. *

G r e i n a r g e r ð

fyrir frv. felst i eftirfarandi athugasemdum eftir Björgvin Vigfússon sýslu- 
mann: • •

„Stutt ágrip af sögu frumvarpsins.
Ofanritað frumvarp hefir verið í meðförum Alþingis síðan 1929. Var það 

sýslunefnd Rangárvallasýslu, sem þá lét bera frumvarpið fram, því fylgdi grein- 
argerð, sem hefir enn sitt fuíla gildi (sjá þingskjal 98 þ. á.), að undanteknum 
þeim brevtingum, er orðið hafa á frumvarpinu i meðförum þingsins, fram að 
þeim tíma, er menntamálanefnd neðri deildar Alþingis hafði afgreitt það á síð- 
asta þingi til deildarinnar.

I.
’ Kostir frumvarpsins eins og það nú birtist hafa verið taldir sem hér segir:

1. Frjálslegt að því leyti, að hér er um heimildarlög að ræða fyrir sýslu- og 
bæjarfélög, sem undanþiggja fiá unglinga á vissum aldri, sem kvsu fremjir 
að stunda nám í skólum með öðru fyrirkomulagi, sjá 1. gr. 2. mgr. frum- 
varpsins, og lögleiða ekki beina skólaskyldu.



2. Lögin knýja hverja kynslóð, er undir þau gengur, til þess að leysa göfugt 
og sjálfstætt verk af hendi, að auka menningu sína f\TÍr sjálfs sin atorku.

3. Þegar lögin koma til framkvæmda, niunu þau í sambanai við vinnuskyld- 
una hafa i för með sér auknar verklegar félagsframkvæmdir og tryggja 
viðhald þeirra framkvæmda, sem húið er að gera.

4. Lögin mundu þannig slá tvær flugur í einu höggi, þ. e. samtimis efla ræktun 
lands og lýðs.

II. .
Gallar, sem taldir voru á frumvarpinu i fyrstu, sumir, sem þegar hefir verið 

bætt úr, en aðrir, sem ekki hafa við rök að stvðjast að svo komnu:
1. Að það náði ekki til kvenfólksins. Úr þeim galla hefir þingið ekki séð sér 

fært að bæta með breytingartillögu. Upphafsmenn skvlduvinnuhugmyndar- 
innar sjá hinsvegar veg til þess, en telja hyggilegra að bíða eftir revnslu af 
skylduvinnu skólapiltanna.

2. Að sýslu- eða bæjarfélög gætu slegið ríkinu einskonar „plötu“ . Það er nú 
fyrirbyggt með ákvæðum 4. gr. frumvarpsins.

3. Að margar sýslur myndu fara af stað í einu og biðja um skóla, og gæti af 
þvi skapazt óbærilegur gjaldaauki fyrir rikið. En shkt er alveg fyrirlivggt 
með ákvæðum frumvarpsins eins og þeim er nú fyrir komið. Samkv. 3. gr. 
frumvarpsins þarf framkvæmd skólahússbyggingar að ganga í gegnum eftir- 
farandi þrengingar:
a. Samþvkkt meiri hluta bæjarstjórnar eða sýslunefndar.
b. Samþykkt % hluta allra kosningarbærra manna á skólasvæðinu.
c. Samþvkkt Alþingis i gildandi fjárlöguin í hvert sinn.
Þingið þarf því ekki fvrst um sinn að kvíða neinum fjárútlátum i sambandi 

við þetta frumvarp, þótt að lögum jTði, og mundi einnig á hvaða tíma sem er 
hafa það algerlega á sínu valdi að hindra það, að lög þessi gætu skapað þjóðinni 
nokkra skuldabyrði eða þau árleg útgjöld, sem ríkissjóði væru um megn. Nú- 
verandi þing ætti miklu fremur að geta séð það, að með frumvarpi þessu er 
stefnt að þvi að minnka hin árlegu útgjöld ríkisins til lýðskólahalds, en sam- 
hhða þó að auka lýðmenningu í stórum stíl.

III.
Loks má ekki láta vera að minnast á breytingartillögur, sem komu fram 

á siðasta þingi, sem urðu til þess að spilla fyrir framgangi málsins. Sjóii er þar 
sögu ríkari, þegar litið er til baka.

önnur var sú, að gefa Rangárvallasýslu einni heimildina, en útiloka öll 
önnur sýslu- og bæjarfélög frá þvi að nota hana. Þeir þingmenn, sem hugsuðu 
meira um Rangárvallasýslu eina en aðrar sýslur, gátu ekki siður orðið að vilja 
Rangárvallasýslu með því að vera með hinni almennu heimild.

En hin kom fram frá einum flutningsmanni þessa frumvarps, sem var í 
raun og veru engin breytingartillaga við fyrirliggjandi frumvarp, lieldur alger- 
lega nýtt frumvarp.

Það skal þó játað, að flutningsmaðurinn og samflokksmenn lians höfðu



mikla afsökun, eftir að frumvarpið hafði færzt i þann búning, að gefa heim- 
ildina aðeins einu sýslufélagi, en láta öll önnur sýslufélög og bæjarfélög verða 
útundan. En nú kemur frumvarpið aftur fram í sinni upph^flegu mynd, með hag- 
kvæmum endurbótum.

Ef þingmenn aðeins geta komið auga á kjarna málsins og gert rækar úr 
huga sínum allar grýlur, ætti það að taka lítinn tíma fvrir þinginu að afgreiða 
frumvarpið sem lög, og þingmennirnir ættu þegar að geta ráðið það við sig, 
hvort þeir vilja vera þekktir að þvi að synja þjóðinni þess framtiðarverkefnis, 
sem í frumvarpinu felst“ .


